Улсын Их Хурлын 2014 оны намрын ээлжит чуулганы Эдийн засгийн 
байнгын хорооны 11 дүгээр сарын 7-ны өдөр /Баасан гараг/-ийн 
хуралдааны гар тэмдэглэл
Байнгын хорооны дарга Б.Гарамгайбаатар ирц, хэлэлцэх асуудлыг танилцуулж хуралдааныг даргалав.

Хуралдаан ирвэл зохих 19 гишүүнээс 11 гишүүн ирж, 63,0 хувийн ирцтэйгээр Төрийн ордны “А” танхимд 9 цаг 20 минутад эхлэв.

Тасалсан: Н.Батбаяр, Х.Болорчулуун, Д.Ганбат, Д.Зоригт, Ц.Нямдорж, Г.Уянга, Д.Бат-Эрдэнэ.


“Төрөөс мөнгөний бодлогын талаар 2015 онд баримтлах үндсэн чиглэл батлах тухай” Улсын Их Хурлын тогтоолын төсөл /анхны хэлэлцүүлэг/.

Хуралдаанд
Монголбанкны Ерөнхийлөгч Н.Золжаргал, Тэргүүн дэд ерөнхийлөгч Б.Жавхлан,
Дэд ерөнхийлөгч Э.Батшугар, Сангийн дэд сайд С.Пүрэв, Монголбанкны Ерөнхийлөгчийн зөвлөх С.Болд, Валют, эдийн засгийн газрын захирал Д.Дэлгэрсайхан, Мөнгөний бодлогын газрын Бодлого судалгааны газрын захирал Д.Болдбаатар, Хяналт, шалгалтын газрын захирал Д.Ганбат, Хууль, эрх зүйн газрын захирал Г.Эрдэнэбаяр, Сангийн яамны Санхүүгийн бодлого, өрийн удирдлагын газрын дарга Б.Нямаа, ажлын хэсгийн гишүүн Г.Батхүрэл нар оролцов.

Хэлэлцэж буй асуудалтай холбогдуулан Улсын Их Хурлын Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх Н.Мөнхзэсэм, референт Д.Цэцэгмаа нар байлцав.

Тогтоолын төслийг анхны хэлэлцүүлэгт бэлтгэсэн талаарх ажлын хэсгийн санал, дүгнэлтийг ажлын хэсгийн ахлагч, Улсын Их Хурлын гишүүн С.Дэмбэрэл танилцуулав.


Байнгын хорооны дарга Б.Гарамгайбаатар “Төрөөс мөнгөний бодлогын талаар 2015 онд баримтлах үндсэн чиглэл батлах тухай” Монгол Улсын Их Хурлын тогтоолын төслийн талаарх зарчмын зөрүүтэй саналын томьёоллоор санал хураалт явуулав.

Б.Гарамгайбаатар: 1.Тогтоолын төслийн 2 дахь заалтыг доор дурдсанаар бүхэлд нь өөрчлөн найруулах:

“2. Доор дурдсан арга хэмжээг авч хэрэгжүүлэхийг Монгол Улсын Засгийн газар /Д.Тэрбишдагва/-т даалгасугай:

1/ Засгийн газрын болон түүний баталгаатай гадаад өрийн эргэн төлөлттэй уялдсан төсвийн зохистой бодлого хэрэгжүүлж төсвийн тогтвортой байдлыг хангах;

2/ Засгийн газрын гадаад өрийн үйлчилгээний цогц төлөвлөгөөг 2015 оны 1 дүгээр улиралд багтаан боловсруулж хэрэгжүүлэх, гадаад валютын орох урсгалыг нэмэгдүүлэн төлбөрийн тэнцэл, улсын зээлжих зэрэглэлийг сайжруулах;

3/ нийлүүлэлтийн гаралтай инфляцийг аймаг, нийслэлийн төвшинд нам, тогтвортой байлгах арга хэмжээ авах.” гэсэн саналаар санал хураалт явуулъя.
Зөвшөөрсөн

9

Татгалзсан

1

Бүгд


10

         90,0 хувийн саналаар санал дэмжигдлээ.

2. Тогтоолын төслийн 3 дахь заалтыг доор дурдсанаар бүхэлд нь өөрчлөн найруулах:


“3. Доор дурдсан арга хэмжээг авч хэрэгжүүлэхийг Монгол Улсын Засгийн газар /Д.Тэрбишдагва/, Монголбанк /Н.Золжаргал/, Санхүүгийн зохицуулах хороо /Д.Баярсайхан/-нд тус тус даалгасугай:



1/ эдийн засгийн тогтвортой өсөлтийн суурийг бэхжүүлэх, дотоодын хуримтлалыг нэмэгдүүлэх, санхүүгийн зах зээлийн хөгжлийг дэмжих зорилгоор нийгмийн даатгал, тэтгэврийн сангийн тогтолцооны шинэчлэлийг эрчимжүүлэх, баялгийн сангийн эрх зүйн орчныг бүрдүүлэх, хөрөнгө оруулалтын сангуудыг бий болгох, тэдгээрийг үе шаттай хөрөнгөжүүлэх;



2/ 2015-2017 онд санхүүгийн салбарт зээлийн тасалдал үүсэх, системийн шинжтэй тогтворгүй байдал бий болохоос сэргийлэх зорилгоор “Эдийн засгийн идэвхжилийг нэмэгдүүлэх зарим арга хэмжээний тухай” Улсын Их Хурлын 2014 оны 34 дүгээр тогтоолд заасан арга хэмжээнүүдийн хэрэгжилтийг эрчимжүүлэх;



3/ Монголбанк, Засгийн газар хооронд макро эдийн засгийн нэгдсэн мэдээллийн тогтолцоог бий болгох, бодлогын уялдаа холбоог сайжруулах.”

Зөвшөөрсөн

9

Татгалзсан

1

Бүгд


10

         90,0 хувийн саналаар санал дэмжигдлээ.

Дээрх саналтай холбогдуулан Улсын Их Хурлын гишүүн С.Дэмбэрэл санал хэлэв.
3. Тогтоолын төсөлд дараах агуулгатай 4 дэх заалт нэмэх:

“4. Төгрөгийн тогтвортой байдлыг хангах зорилгоор макро эдийн засгийн гадаад тэнцвэрийг дэмжих, банкны салбарт эрсдэл хуримтлагдахаас сэргийлэхэд чиглэсэн арга хэмжээ авахыг Монголбанк /Н.Золжаргал/-нд даалгасугай.” гэсэн саналаар санал хураалт явуулъя.
Зөвшөөрсөн

10

Татгалзсан

0

Бүгд


10

        100,0 хувийн саналаар санал дэмжигдлээ.

4. Тогтоолын төсөлд дараах агуулгатай 5 дахь заалт нэмэх:

“5. Гол нэрийн бараа, бүтээгдэхүүний үнийг тогтворжуулах дунд хугацааны хөтөлбөр”-ийг зах зээлийн зарчимд шилжүүлэх замаар иргэдийн хэрэглээний гол нэрийн бараа, бүтээгдэхүүний нийлүүлэлтийн тогтвортой тогтолцоог бий болгож, хөтөлбөрөөс үе шаттай гарах арга замыг сонгож хэрэгжүүлэхийг Монгол Улсын Засгийн газар /Д.Тэрбишдагва/, Монголбанк /Н.Золжаргал/-нд тус тус даалгасугай.” гэсэн саналаар санал хураалт явуулъя.

Зөвшөөрсөн

10

Татгалзсан

0

Бүгд


10

        100,0 хувийн саналаар санал дэмжигдлээ.

5. Тогтоолын төслийн хавсралтын 1.1-ийн “тогтворжуулсны үндсэн дээр” гэснийг “тогтворжуулах бодлогын оновчтой хувилбарыг сонгон” гэж өөрчлөх гэсэн саналаар санал хураалт явуулъя.

Зөвшөөрсөн

10

Татгалзсан

0

Бүгд


10

        100,0 хувийн саналаар санал дэмжигдлээ.

6. Тогтоолын төслийн хавсралтын 3.3-т “Энэ хүрээнд инфляцийн төлөв байдлын илтгэлийг улирал бүр, санхүүгийн тогтвортой байдлын тайланг хагас жил тутам Санхүүгийн тогтвортой байдлын зөвлөлөөр хэлэлцүүлж, Улсын Их Хурлын холбогдох Байнгын хороонд хүргүүлнэ.” гэсэн 2 дахь өгүүлбэр нэмэх гэсэн саналаар санал хураалт явуулъя.

Зөвшөөрсөн

10

Татгалзсан

0

Бүгд


10

        100,0 хувийн саналаар санал дэмжигдлээ.

7. Тогтоолын төслийн хавсралтын 3-т дараах агуулгатай 3.4 дэх дэд заалт нэмэх:



“3.4. Санхүүгийн зах зээлд экспортын болон давхар даатгалын тогтолцооны оновчтой бүтцийг бий болгох ажлыг эхлүүлнэ.” гэсэн саналаар санал хураалт явуулъя.

Зөвшөөрсөн

10

Татгалзсан

0

Бүгд


10

        100,0 хувийн саналаар санал дэмжигдлээ.

Дээрх саналтай холбогдуулан Улсын Их Хурлын гишүүн Л.Энх-Амгалан найруулгын санал хэлэв.

8. Тогтоолын төслийн хавсралтын 3-т дараах агуулгатай 3.5 дахь дэд заалт нэмэх:



“3.5. Хадгаламж зээлийн хоршооны гишүүдийн хадгаламжийг мөнгөн хадгаламжийн даатгалд хамруулах бэлтгэл ажлыг хангана.” гэсэн саналаар санал хураалт явуулъя.

Зөвшөөрсөн

11

Татгалзсан

0

Бүгд


11

        100,0 хувийн саналаар санал дэмжигдлээ.

9. Тогтоолын төслийн хавсралтын 3-т дараах агуулгатай 3.6 дахь дэд заалт нэмэх:



“3.6. Тогтвортой санхүүжилтийн санаачилгыг дэмжиж ажиллана.” гэсэн саналаар санал хураалт явуулъя.

Зөвшөөрсөн

11

Татгалзсан

0

Бүгд


11

        100,0 хувийн саналаар санал дэмжигдлээ.

10. Улсын Их Хурлын гишүүн С.Дэмбэрэл, А.Тлейхан, Ч.Хүрэлбаатар нарын гаргасан улсын гадаад өр, түүний эргэн төлөлтийн гадаад валютын ханшийн эрсдлийг бууруулж, эрсдлээс хамгаалах механизм бий болгох гэж тогтоолын төсөлд нэмэх саналаар санал хураалт явуулъя.
Зөвшөөрсөн

10
Татгалзсан

1
Бүгд


11
        90,9 хувийн саналаар санал дэмжигдлээ.

11. Мөн гишүүдийн гаргасан төсвийн төсөлд төсвийн хүрээний мэдэгдэл, төсвийн төсөөлөл боловсруулахад ашиглах төгрөгийн гадаад валюттай харьцах ханшийн төсөөллийг тогтсон аргачлал, эх сурвалжид үндэслэн боловсруулах гэж нэмэх саналаар санал хураалт явуулъя.
Зөвшөөрсөн

10

Татгалзсан

2
Бүгд


12
        83,3 хувийн саналаар санал дэмжигдлээ.



Найруулгын санал:
1.Тогтоолын төслийн хавсралтын 1.2-ын “уян хатан тогтож” гэсний дараа “улмаар” гэж нэмэх.

2.Тогтоолын төслийн 4, 5 дахь заалтыг 6, 7 дахь заалт болгон тус тус өөрчлөх гэсэн найруулгын саналаар санал хураалт явуулъя.
Зөвшөөрсөн

11

Татгалзсан

1

Бүгд


12

        91,7 хувийн саналаар санал дэмжигдлээ.

         Байнгын хорооноос гарах санал, дүгнэлтийг Улсын Их Хурлын гишүүн С.Дэмбэрэл Улсын Их Хурлын чуулганы нэгдсэн хуралдаанд танилцуулахаар тогтов.




Хуралдаан 9 цаг 40 минутад өндөрлөв.

 
Тэмдэглэлтэй танилцсан:

ЭДИЙН ЗАСГИЙН БАЙНГЫН ХОРООНЫ ДАРГА



   Б.ГАРАМГАЙБААТАР


Тэмдэглэл хөтөлсөн:


ПРОТОКОЛЫН АЛБАНЫ ШИНЖЭЭЧ
Б.БАТГЭРЭЛ


УЛСЫН ИХ ХУРЛЫН 2014 ОНЫ НАМРЫН ЭЭЛЖИТ ЧУУЛГАНЫ
ЭДИЙН ЗАСГИЙН БАЙНГЫН ХОРООНЫ 11 ДҮГЭЭР САРЫН 

7-НЫ ӨДРИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ


Б.Гарамгайбаатар: -Эрхэм гишүүдийн энэ өглөөний амар, амгаланг айлтгая. Эдийн засгийн байнгын хорооны 2014 оны 11 дүгээр сарын 7-ны өдрийн хуралдааныг эхлэхэд бэлэн болж байна. 

Ирц 19 гишүүнээс 10 гишүүн ирж, 52,6 хувьтай байгаа учраас өнөөдрийн хуралдааныг албан ёсоор эхэлье.


Өнөөдөр хэлэлцэх асуудал нэг байгаа. Хэлэлцэх асуудлын өмнө та бүхэнд Октябрийн хувьсгалын баярын мэнд хүргэе.


Хэлэлцэх асуудал:
Төрөөс мөнгөний бодлогын талаар 2015 онд баримтлах үндсэн чиглэл батлах тухай Улсын Их Хурлын тогтоолын төсөл /анхны хэлэлцүүлэг/.


Өөр саналтай гишүүд байна уу?

-Алга байна.

Хэлэлцэх асуудалдаа оръё.


Төрөөс мөнгөний бодлогын талаар 2015 онд баримтлах үндсэн чиглэл батлах тухай Улсын Их Хурлын тогтоолын төслийг анхны хэлэлцүүлэгт бэлтгэсэн талаар ажлын хэсгийн танилцуулгыг Улсын Их Хурлын гишүүн, ажлын хэсгийн ахлагч С.Дэмбэрэл танилцуулна.


С.Дэмбэрэл: -Та бүхний өглөөний амгаланг айлтгая. Ажлын хэсэг өчигдөр бас ажиллан, хуралдаад нэлээн олон саналууд гараад эцсийн үр дүнд нь, энэ явцын дунд гарч ирсэн үр дүн шүү дээ. Өөрөөр хэлбэл, өнөөдөр Байнгын хороон дээр бас тодорхой саналууд гарна. Та бүхэнд тараасан зарчмын зөрүүтэй саналын томьёолол гаргасан. Дээр нь энэ явцад ганц, хоёр зарчмын зөрүүтэй санал гарна. Тухайлбал, дараа жил, 2014 оны мөнгөний бодлогод тусгагдсан. Энх-Амгалан бид хоёр ажлын хэсэг дээр яриад хэрэгжилт нь тодорхой бус байгаа хоёр заалтыг энд нэмж оруулъя гэж, үүнийг зарчмын зөрүүтэй санал байдлаар хураалгана.

Ерөнхийдөө манай ажлын хэсгийн бүрэлдэхүүнд Дэмбэрэл, Батбаяр, Баярсайхан, Зоригт, Одонтуяа, Тлейхан, Хүрэлбаатар, Энх-Амгалан нар явж байгаа. Онцлон хэлэхэд Батбаяр нэг ч удаа орж ирээгүй, Одонтуяа нэг ч удаа орж ирээгүй. Бусад нь одоо анх удаа орж ирж байна. Гэхдээ Одонтуяа мессежээр надаас чөлөө авч байсан. Батбаяр бол ерөнхийдөө энэ дээр орж ирээгүй. Бусад бүх гишүүд маш идэвхтэй ажилласан гэдгийг онцлон тэмдэглэмээр байна. Ялангуяа энэ ажлын хэсэгт орсон МАН-ын гишүүд, мэдээж хэрэг, манай Ардчилсан намын энэ ажлын хэсэгт орсон гишүүд бас олон санал гаргасан. Энэ ажлын хэсэг маш бүтээлч, үр дүнтэй ажиллаж, олон саналууд гаргасан. Үүний үр дүнд ямар ч гэсэн Монголбанкнаас анх оруулж ирсэн мөнгөний бодлогын 2015 оны үндсэн чиглэл Улсын Их Хурлын тогтоолын төсөлд нэлээн хэдэн шинэлэг заалтууд нэмж орж байгаа.

Мэдээж, өнөөдөр Их Хурал дээр хэлэлцэх хэлэлцүүлэг дээр бид үргэлжлүүлээд ажиллана. Тийм учраас би үүнийг уншихаасаа илүү одоо ажлын хэсгээс гаргасан зарчмын зөрүүтэй саналын томьёоллыг шууд хураалгаад гишүүд жишээлбэл, Энх-Амгалан гишүүн бид хоёрын гаргасан хоёр санал байна. Эдгээрийг зарчмын зөрүүтэй санал гэж уншаад, үүнийгээ бас батлуулаад явчихмаар байна. Болох уу?

Б.Гарамгайбаатар: -Дэмбэрэл гишүүнд баярлалаа. Уг асуудлыг хэлэлцүүлж байгаа Засгийн газар, Монголбанкны ажлын хэсгийн бүрэлдэхүүнийг танилцуулъя.


Н.Золжаргал
-Монголбанкны Ерөнхийлөгч


Б.Жавхлан

-Монголбанкны Тэргүүн дэд ерөнхийлөгч


Э.Батшугар

-Монголбанкны Дэд ерөнхийлөгч


С.Болд

-Монголбанкны Ерөнхийлөгчийн зөвлөх.


Д.Дэлгэрсайхан
-Монголбанкны Валют, эдийн засгийн газрын захирал

Д.Болдбаатар
-Монголбанккны Мөнгөний бодлогын газрын Бодлого судалгааны газрын захирал

Д.Ганбат

-Монголбанкны Хяналт, шалгалтын газрын захирал

Г.Эрдэнэбаяр
-Монголбанкны Хууль, эрх зүйн газрын захирал

Б.Нямаа
-Сангийн яамны Санхүүгийн бодлого, өрийн удирдлагын газрын дарга

Г.Батхүрэл
-Ажлын хэсгийн гишүүн. 

Эдгээр хүмүүс оролцож байна.

Ажлын хэсгийн танилцуулгаас асуух асуулттай гишүүд байна уу?

-Алга байна.

Зарчмын зөрүүтэй саналын томьёоллоор санал хураалт явуулж эхэлье.
Төрөөс мөнгөний бодлогын талаар 2015 онд баримтлах үндсэн чиглэл батлах тухай Монгол Улсын Их Хурлын тогтоолын төслийн талаарх ажлын хэсгийн зарчмын зөрүүтэй саналын томьёолол: 
1.Тогтоолын төслийн 2 дахь заалтыг доор дурдсанаар бүхэлд нь өөрчлөн найруулах:

“2. Доор дурдсан арга хэмжээг авч хэрэгжүүлэхийг Монгол Улсын Засгийн газар /Д.Тэрбишдагва/-т даалгасугай:

1/ Засгийн газрын болон түүний баталгаатай гадаад өрийн эргэн төлөлттэй уялдсан төсвийн зохистой бодлого хэрэгжүүлж төсвийн тогтвортой байдлыг хангах;
2/ Засгийн газрын гадаад өрийн үйлчилгээний цогц төлөвлөгөөг 2015 оны 1 дүгээр улиралд багтаан боловсруулж хэрэгжүүлэх, гадаад валютын орох урсгалыг нэмэгдүүлэн төлбөрийн тэнцэл, улсын зээлжих зэрэглэлийг сайжруулах;
3/нийлүүлэлтийн гаралтай инфляцийг аймаг, нийслэлийн төвшинд нам, тогтвортой байлгах арга хэмжээ авах.

Дэмжиж байгаа гишүүд кнопоо даръя.

Санал хураалтад 10 гишүүн оролцож, 9 гишүүн дэмжиж, 90,0 хувийн саналаар дэмжигдлээ.

2. Тогтоолын төслийн 3 дахь заалтыг доор дурдсанаар бүхэлд нь өөрчлөн найруулах:


“3. Доор дурдсан арга хэмжээг авч хэрэгжүүлэхийг Монгол Улсын Засгийн газар /Д.Тэрбишдагва/, Монголбанк /Н.Золжаргал/, Санхүүгийн зохицуулах хороо /Д.Баярсайхан/-нд тус тус даалгасугай:



1/ эдийн засгийн тогтвортой өсөлтийн суурийг бэхжүүлэх, дотоодын хуримтлалыг нэмэгдүүлэх, санхүүгийн зах зээлийн хөгжлийг дэмжих зорилгоор нийгмийн даатгал, тэтгэврийн сангийн тогтолцооны шинэчлэлийг эрчимжүүлэх, баялгийн сангийн эрх зүйн орчныг бүрдүүлэх, хөрөнгө оруулалтын сангуудыг бий болгох, тэдгээрийг үе шаттай хөрөнгөжүүлэх;



2/ 2015-2017 онд санхүүгийн салбарт зээлийн тасалдал үүсэх, системийн шинжтэй тогтворгүй байдал бий болохоос сэргийлэх зорилгоор “Эдийн засгийн идэвхжилийг нэмэгдүүлэх зарим арга хэмжээний тухай” Улсын Их Хурлын 2014 оны 34 дүгээр тогтоолд заасан арга хэмжээнүүдийн хэрэгжилтийг эрчимжүүлэх;



3/Монголбанк, Засгийн газар хооронд макро эдийн засгийн нэгдсэн мэдээллийн тогтолцоог бий болгох, бодлогын уялдаа холбоог сайжруулах.”

Дэмжиж байгаа гишүүд кнопоо даръя.

-Дэмбэрэл гишүүн.

С.Дэмбэрэл: -3 дугаар заалт дээр Монголбанк, Засгийн газар хооронд макро эдийн засгийн нэгдсэн мэдээллийн тогтолцоог бий болгох гэдэг дээр “бодлогын уялдаа холбоо” гэдгийг нь тодорхой болгохгүй бол энэ чинь бас болохгүй. Тийм учраас өмнө нь макро зохистой бодлого хэрэгжүүлэх хүрээнд төсөв, мөнгөний бодлогын “уялдаа, холбоог сайжруулах” гээд л үг нэмэх гээд.
Ж.Батсуурь: -Ажлын хэсэг дээрээ яриад ороод ирэхгүй яасан юм бэ?

С.Дэмбэрэл: -Би саналаа хэлж байна шүү дээ. 

Б.Гарамгайбаатар: -2 дугаар саналаар санал хураалтаа явуулъя. Гишүүд анхаараарай.

Санал хураалтад 10 гишүүн оролцож, 9 гишүүн дэмжиж, 90,0 хувийн саналаар дэмжигдлээ.

3. Тогтоолын төсөлд дараах агуулгатай 4 дэх заалт нэмэх:

“4. Төгрөгийн тогтвортой байдлыг хангах зорилгоор макро эдийн засгийн гадаад тэнцвэрийг дэмжих, банкны салбарт эрсдэл хуримтлагдахаас сэргийлэхэд чиглэсэн арга хэмжээ авахыг Монголбанк /Н.Золжаргал/-нд даалгасугай.”

Дэмжиж байгаа гишүүд кнопоо дараарай.

Ж.Батсуурь: -Энд өөрөөр бичээд, та уншихаараа өөрөөр уншаад байна.

Б.Гарамгайбаатар: -Хаана?

Ж.Батсуурь: -“хуримтлахаас” гээд уншаад, энд болохоор “хуримтлагдахаас” гэж байна.

Б.Гарамгайбаатар: -“хуримтлагдахаас”.

Дэмжиж байгаа гишүүд саналаа өгөөрэй.

Санал хураалтад 10 гишүүн оролцож, 10 гишүүн дэмжиж, 100,0 хувийн саналаар дэмжигдлээ.

4. Тогтоолын төсөлд дараах агуулгатай 5 дахь заалт нэмэх:

“5. Гол нэрийн бараа, бүтээгдэхүүний үнийг тогтворжуулах дунд хугацааны хөтөлбөр”-ийг зах зээлийн зарчимд шилжүүлэх замаар иргэдийн хэрэглээний гол нэрийн бараа, бүтээгдэхүүний нийлүүлэлтийн тогтвортой тогтолцоог бий болгож, хөтөлбөрөөс үе шаттай гарах арга замыг сонгож хэрэгжүүлэхийг Монгол Улсын Засгийн газар /Д.Тэрбишдагва/, Монголбанк /Н.Золжаргал/-нд тус тус даалгасугай.”

Санал хураалт явуулъя. Дэмжиж байгаа гишүүд кнопоо дараарай.

Санал хураалтад 10 гишүүн оролцож, 10 гишүүн дэмжиж, 100,0 хувийн саналаар дэмжигдлээ.

5. Тогтоолын төслийн хавсралтын 1.1-ийн “тогтворжуулсны үндсэн дээр” гэснийг “тогтворжуулах бодлогын оновчтой хувилбарыг сонгон” гэж өөрчлөх.

Санал хураалт явуулъя. Дэмжиж байгаа гишүүд кнопоо дараарай.

Санал хураалтад 10 гишүүн оролцож, 10 гишүүн дэмжиж, 100,0 хувийн саналаар дэмжигдлээ.

6. Тогтоолын төслийн хавсралтын 3.3-т “Энэ хүрээнд инфляцийн төлөв байдлын илтгэлийг улирал бүр, Санхүүгийн тогтвортой байдлын тайланг хагас жил тутам Санхүүгийн тогтвортой байдлын зөвлөлөөр хэлэлцүүлж, Улсын Их Хурлын холбогдох Байнгын хороонд хүргүүлнэ.” гэсэн 2 дахь өгүүлбэр нэмэх.
Санал хураалт явуулъя. Дэмжиж байгаа гишүүд кнопоо дараарай.

Санал хураалтад 10 гишүүн оролцож, 10 гишүүн дэмжиж, 100,0 хувийн саналаар дэмжигдлээ.

7. Тогтоолын төслийн хавсралтын 3-т дараах агуулгатай 3.4 дэх дэд заалт нэмэх:



“3.4. Санхүүгийн зах зээлд экспортын болон давхар даатгалын тогтолцооны оновчтой бүтцийг бий болгох ажлыг эхлүүлнэ.”
-Энх-Амгалан гишүүн тодруулъя.

Л.Энх-Амгалан: -Найруулгын шинжтэй нэг зүйл байна. Санхүүгийн зах зээлд экспортын болон давхар даатгалын “оновчтой тогтолцоог бий болгох” гэхгүй бол тогтолцооны оновчтой бүтэц гээд явчихсан байгаа юм.

Б.Гарамгайбаатар: -Найруулгын тийм засвар байна шүү. Хуулийнхан нягтлаад үзээрэй.

“Санхүүгийн зах зээлд экспортын болон давхар даатгалын оновчтой тогтолцоог бий болгох” гэж өөрчлөх.
Санал хураалт явуулъя. Дэмжиж байгаа гишүүд кнопоо дараарай.

Санал хураалтад 10 гишүүн оролцож, 10 гишүүн дэмжиж, 100,0 хувийн саналаар дэмжигдлээ.

8. Тогтоолын төслийн хавсралтын 3-т дараах агуулгатай 3.5 дахь дэд заалт нэмэх:



“3.5. Хадгаламж зээлийн хоршооны гишүүдийн хадгаламжийг мөнгөн хадгаламжийн даатгалд хамруулах бэлтгэл ажлыг хангана.”

Санал хураалт явуулъя. Дэмжиж байгаа гишүүд кнопоо дараарай.

Санал хураалтад 11 гишүүн оролцож, 11 гишүүн дэмжиж, 100,0 хувийн саналаар дэмжигдлээ.

9. Тогтоолын төслийн хавсралтын 3-т дараах агуулгатай 3.6 дахь дэд заалт нэмэх:



“3.6. Тогтвортой санхүүжилтийн санаачилгыг дэмжиж ажиллана.”

Санал хураалт явуулъя. Дэмжиж байгаа гишүүд кнопоо дараарай.

Санал хураалтад 11 гишүүн оролцож, 11 гишүүн дэмжиж, 100,0 хувийн саналаар дэмжигдлээ.

Зарчмын зөрүүтэй саналаар санал хурааж дууслаа.

Одоо гишүүдийн гаргасан саналаар санал хураая.

Тогтоолын төсөлд нэмэх санал, С.Дэмбэрэл, Тлейхан, Хүрэлбаатар нарын гаргасан улсын гадаад өр, түүний эргэн төлөлтийн гадаад валютын ханшийн эрсдлийг бууруулж, эрсдлээс хамгаалах механизм бий болгох гэж нэмэх. 

Дэмжиж байгаа гишүүд кнопоо дараарай.

Санал хураалтад 11 гишүүн оролцож, 10 гишүүн дэмжиж, 90,9 хувийн саналаар дэмжигдлээ.

Мөн гишүүдийн гаргасан саналын томьёолол байна. Төсвийн төсөлд төсвийн хүрээний мэдэгдэл, төсвийн төсөөлөл боловсруулахад ашиглах төгрөгийн гадаад валюттай харьцах ханшийн төсөөллийг тогтсон аргачлал, эх сурвалжид үндэслэн боловсруулах гэж нэмэх.

-Энх-Амгалан гишүүн.

Л.Энх-Амгалан: -Засгийн газарт даалгаж байгаа чиглэл.
Дэмжиж байгаа гишүүд кнопоо дараарай.

Санал хураалтад 12 гишүүн оролцож, 10 гишүүн дэмжиж, 83,3 хувийн саналаар дэмжигдлээ.




Найруулгын санал:
1.Тогтоолын төслийн хавсралтын 1.2-ын “уян хатан тогтож” гэсний дараа “улмаар” гэж нэмэх.

2.Тогтоолын төслийн 4, 5 дахь заалтыг 6, 7 дахь заалт болгон тус тус өөрчлөх.

Санал хураалт явуулъя. Дэмжиж байгаа гишүүд кнопоо дараарай.

Санал хураалтад 12 гишүүн оролцож, 11 гишүүн дэмжиж, 91,7 хувийн саналаар дэмжигдлээ.

Ж.Батсуурь: -Дутуу уншчихлаа.

Б.Гарамгайбаатар: -Найруулгын чанартай юм ажлын хэсгийн ахлагч хассан гэнэ.

Ж.Батсуурь: -Тэгвэл яах гэж ийм цаас тарааж өгсөн юм бэ? 
Б.Гарамгайбаатар: -Санал хураалт дууслаа.

Байнгын хорооны санал, дүгнэлтийг Улсын Их Хурлын нэгдсэн хуралдаанд ажлын хэсгийн ахлагч Дэмбэрэл гишүүн танилцуулна.
Байнгын хорооны хуралдаан дууслаа. Гишүүдэд талархлаа, ажлын хэсгийнхэнд талархлаа.

Бичлэг буулгасан:

ПРОТОКОЛЫН АЛБАНЫ ШИНЖЭЭЧ Б.БАТГЭРЭЛ

